
Prefasiu

Postu Administrativu Atauro

Iha llla Atadro ne’e nia laran ami hetan
bensaun ho rekursu natureza, istoriku no
eransa kultural, no meiu-ambiente ida ne’ebé
mak apoiu ami nia nesesidade lor-loron nian
no fonte meius subsisténsia. lda ne’e mak sai
hanesan ami nia responsabilidade atu proteje,
promove no sustenta illa ida ne’e, no buat
hotu ne’ebé mak illa ne’e iha atu oferese, ba
loron ohin, no ba jerasaun sira iha futuru.

Ami dezenvolve Planu Jestaun Sustentavel
ne’e hamutuk ho ami-nia kolega sira husi
governu, parseiru dezenvolvimentu, no
ami-nia illa ne’e nia ema sira, atu ajuda
orienta ami-nia dalan ba oin hodi bele atinji
futuru ida ne’ebé sustentavel no prosperu.

Maibé, ami so bele realiza futuru ida ne’e
bainhira parte interesada, parseiru
dezenvolvimentu, komunidade no
organizasaun apoiu sira mai hamutuk, no
servisu hamutuk iha armonia hodi bele atinji
ita-nia meta komun ba futuru. Mai ita lolo
liman ba malu ho espiritu servisu hamutuk
hodi realiza futuru sustentavel ida ne’e ba
llha Atauro.

Mateus Belo

Administrador do Posto de Atauro

iv. Sumariu Planu Jestaun Sustentavel llla Atadro



Ministériu da Agrikultura no Peskas

Iha Ministériu Agrikultura no Peskas, ami
rekofnese importansia husi ‘dezenvolvimentu
sustentavel’ atu proteje integridade ba ita-nia
eransa natural nomos atu asegura
prosperiedade ba ita-nia nasaun nia ema sira.
Planu Jestaun Sustentavel ba llla Atadro (ne’ebé
rezumu iha livrifnu ne’e) nu'udar modelu
dahuluk iha Timor-Leste. Planu ida ne’e sai
matadalan ba llla Atadro hodi hakat ba oin atu
otimiza fonte meius subsisténsia no konserva
biodiversidade esensial sira no servisu
ekosistema nian; no fornese modelu ida ba
area sira seluk iha nasaun laran karik bele
aprende husi ne’e no halo tuir.

Planu ida ne’e dezenvolve hamutuk ho
komunidade sira iha Atalro, ami-nia parseiru
husi ajénsia sira governu nian, no parseiru
dezenvolvimentu sira ne’ebé ativu iha area
ne’e, no apoiu husi USAID nia Projetu
Turizmu ba Ema Hotu. Ami iha kompromisu
atu servisu hamutuk ho parte interesada sira
hotu hodi implementa planu ida ne’e; ba
Ataulro nia futuru, no ba ita-nia nasaun tomak
ninia benefisiu.

Eng. Pedro dos Reis

Ministru da Agrikultura no Peskas

Planu Jestaun
Sustentavel llla Atadro
ne'e iha vizaun atu

& asegura Atadro nia
biodiversidade no
ambiente natural ne’e

| protejidu, ekosistema
8 esensial sira ne’e seguru
| ba ema no natureza,
no meius subsisténsia
ne’ebé mak sustentavel
no suporta
prezervasaun sosial no

patrimoniu kultural.

Ahu ruin ‘drop-off” (tun ba
kle’an) iha llla Atadro
©Alistair Vaughton




Ambiente kosteira husi llla
Atadro ©Elvis Guterres/
USAID's Tourism For All Project

ILLA ATAURO

Atauro mak Timor-Leste nia illa ne’ebé boot liu. Ida ne’e mak sai hanesan
area kritiku ba biodiversidade iha tasi laran no rai leten, no ambiente natural
ne’be mak apoiu meius subsisténsia ba ema rihun ba rihun.

Iha 2019, USAID's Tourism For All Project (USAID nia Projetu Turizmu ba
Ema Hotu) dezenvolve ona ‘Estratéjia Turizmu Sustentavel’ ida ba illa ne’e.
Atu halo kompleta ida ne’e, Ministériu Agrikultura no Peskas (MAF) no
Postu Administrativu Ataudro identifika ona nesesidade ida atu kria

Planu Dezenvolvimentu Sustentavel hodi apoiu no sai matadalan
ba prosesu dezenvolvimentu illa ne’e ba tinan lima oin mai (2021-2025)°.

Planu ne’e dezenvolve liuhosi kolaborasaun ho komunidade sira (suku no
aldeia) iha Illa Atauro; eskritériu Administrador du Postu, MAF no governu
nia ajénsia seluk?; sosiedade sivil no organizasaun naun-governamental
ne’ebé ativu iha Atalro; no més reprezentante sira husi setor privadu.

0 Versaun kompletu husi Planu Jestaun Sustentdvel bele haree iha link tuir mai: https://www.
timorleste.tl/documents/illa-Atadro-planu-jestaun-sustentavel/

T Inklui Ministériu Administrasaun Estatdl, Ministériu Turizmu Komérsiu no Inddstria, Ministériu Obras
Pdblikas, Ministériu Transporte no Telekomunikasaun, Sekretaria Estadu Ambiente, Sekretdriu
Estadu Arte no Kultura, no RAEOA-ZEEMS TL.

Saida mak halo llla
Atauro Espesial tebes?

llla ne’e eziste kuaze tinan millaun tolu liu ba no
nia luan kobre liuhosil40 kilbmetru kuadradu
(km?). llla ne’e sai hanesan hela fatin ba ema
liuhosi 11,000 no akomoda diversidade
estraordinariu husi ai-horis no animal sira. lha tasi
laran ne’ebé hale’u Atadro eziste ahu-ruin ne’ebé
kobre kuaze 98 km?; ho fatin ahu-ruin sira
(fringing reefs) no jardin ahu-ruin ba parte norte
no leste husi illa ne’e, no moru ahu-ruin ne'ebé
kle'an tebes iha parte oeste.

llla ne’e iha bee-dalan boot rua nia klaran iha
ne’ebé tasi been suli maka’as ho tasi-nia kle’an liu
fali kilbmetru tolu. Bee-dalan ne'e kria korrente
ne'ebé lori bee malirin ba leten, hodi ajuda proteje
ahu ruin Ataudro nian husi rai manas maka’as (halo
sira sai ‘reziliente ba mudansa klimatika’).

Iha rai leten iha foho tolu ne’ebé nia aas to’o
metru 995 liu nivel tasi nian, ho floresta hahd husi
rai maran ho du’ut no ai-bubur (eucalyptus
savanna) to'o ai-laran tropiku semi-verde. Husi
parte rua hotu iha rai leten no ambiente tasi nian
hetan bensaun ho benefisiu barak husi patrimoéniu
natural, no rekursu ekosistema sira ne’ebé
importante tebes ba meius subsisténsia ema
Atalro nian, ne'ebé fahe ba aldeia 19 iha suku
lima. Ema Atalro mak jerasaun husi reinu
prinsipal tolu — Humungili, Adade no Manroni
— ida-idak iha sira-nia dialetu no tradisaun ne’ebé
la hanesan.

5  Sumariu Planu Jestaun Sustentdvel llla Atadro

Mapa |. Allla
Atadro, hatudu drea
suku lima no aldeia

sira.. © SSIC

Valéres Kongervagaun
no Ambiente

llla Atadro

Ema no Meius subgisténsia

11,000 jeragaun pringipél folu —

. , Humungli, Adade no Manroni —

Fonte: Mills et al., 2013; CTC, 2017d; Mills et al., 2017; Welly et al., 2017; DA, 2018; Angarita et al., 2019;

- Mills et al., 2019; BI, 2020. Produs husi SSIC.

Estadu sei rekonese no valoriza norma no
lisan rai-Timor nian ne’ebé la’6s kontra
Lei-Inan, no mos lejizlasaun seluk tan ne’ebé
ko’alia kona-ba direitu ne’ebé mai husi lisan
no toman.

(Konstituisaun, Artigu 2.4)

Illa Atadro iha Munisipiu Dili, no governa husi Governu Lokal Atatro, ho
envolvimentu komunidade ne’ebé forte, liuhosi lider designadu sira husi kada
suku (Xefe Suku).

Ajénsia governu sentral balu iha sira-nia reprezentante iha Atauro (hare’e
Apéndise 1) no iha planu dezenvolvimentu balu ne’ebé eziste ona kona-ba
area ne’e, ne’ebé mak halo ona revizaun ba, no relevante, no inkorpora ona
iha Planu Jestaun Sustentavel ne’e (Apéndise 2).

Halo ona revizaun ba enkuadramentu legdl xave sira ne’ebé mak influensia
dezenvolvimentu sustentavel iha Timor-Leste no planu ida ne’e alifa hodi
apoiu alvu sira iha lokal no nasional (Apéndise 3).

Parseiru dezenvolvimentu lubuk ida (internasional, nasional no lokal) mak
ativa iha llla Atauro, no planu ne’e més hetan revizaun no organiza tuir
sira-nia area servisu nian’. Parseiru sira ne’e mak importante tebes hodi
apoiu implementasaun planu ida ne’e, no sei sai esensial ba parte hotu, husi
governu, komunidade sira no organizasaun apoiu sira, atu servisu hamutuk
hodi ajuda hodi halo llla Atauro sai hanesan ezemplu (role model)
dezenvolvimentu sustentavel iha nasaun ne’e (haree Apéndise 4 kona-ba
lista husi parseiru dezenvolvimentu sira).

O Porfdliu kompletu kona-bd parseiru dezenvolvimentu no
sira-nia drea servisu sira disponivel iha versaun kompletu SMP,
iha: https://lwww.timorleste.tl/documents/
illa-Atadro-planu-jestaun-sustentavel/

Sitiu Protejidu Ne’ebé mak Ezisti
iha llla Atauro

Area Protejida Manucoco

Kobre area 2,137 ha iha tasi-feto llla Atauro nian, rai ida ne’e dahuluk
identifika ona nu’'udar area protejida iha 1990 hanesan parke rekreasaun, no
dezigna fila fali iha 2000 no dezigna dala ida tan iha 2013 hanesan darea
protejida. Area ne’e kofiesidu ho ninia diversidade luan husi espésie manu
sira, maski atualmente jestaun fatin uitoan de’it mak eziste.

Area Protejida Mariiia Vila nian

‘Rezerva Akudtika Natural’ ida ne’e estabelese iha 2016, no kobre area 50.85
ha. Hodi proteje meti ulun saudavel sira no ambiente ai-parapa, fatin ida ne’e
ofisializa ona sai hanesan fatin ‘no take’ ka ‘labele foti’ (n.e., labele peska ka
labele fokit) ho buffer area (area hale’u no take zone). Maski nune’e, jestaun ba
fatin ne’e sei uitoan de’it, no fatin ne’e agora sai kahur hamutuk tiha ho
jestaun area marina ne’ebé sei esplika iha okos ne’e.

Tara Bandu - Jestaun Area Marifia sira

Liuhosi parseiru dezenvolvimentu sira-nia apoiu husi 2016 to’o 2018,
komunidade sira iha Atadro hili area 13 hanesan area jestaun marina (AJM)
liuhosi Tara Bandu, kobre drea kombinadu 1,308 ha iha tasi laran, iha ne’ebé
porsentu 37 (488 ha) mak ‘no take’ (labele foti). Objetivu husi kada AJM mak
atu proteje habitat ahu-ruin nian, no apoiu peskas sustentavel no
ekoturizmu marina nian. Kada AJM iha regulamentu husi suku rasik (f6 sai
ho detalla kona-ba saida mak bele halo no labele halo iha kada sitiu), no
maneja husi komité komunidade nian ida’.

0 Fonte sira ba drea protejida
hotu-hotu: Cabanban, 2015;
Edyvane et al,, 2012; Grantham et
al, 2011; MAF, 2013; Mills et al, Mapa 2. Sitiu
2019; Qutnta;, 2016; Suco Bl et protejida sira iha llla
al, 2017; Trainor et al., 2007. Atatiro. © SSIC

Tara Bandu refere ba lei
kostume lokal sira ne’ebé regula
jestaun area ida nian. Ne’e bele
inklui sitiu relijiozu, espiritual ka
sitiu istorika importante sira, no
patrimoénia natural /ekosistema

iha area ida. Ida ne’e mak

hanesan tradisaun ida ne’ebé
ema barak hatene ho di’ak, no
hetan apoiu husi lei formal’.

Bainhira komunidade ida

konkorda ona ba Tara Bandu,
ne’e katak kesi parte hotu iha
komunidade ne’e nia laran.

0 Liuhosi Artigu 8, sub-seksaun [,2 no 3 husi
Lei Baze Ambientdl, No. 26/2012

2021-2025

Area Protejidu
ne’ebé mak Eziste

Manuceoco

Vila APM
- Zona Prinsipél

Vila APM
- drea hale'u
no take zone

|area labele foti)

Tara Bandu [AJM)
- Zona Labele Foti

Tara Bandu (AJM)
- drea hale'u

no take zene
|area labele Foti)

Suku
Aldeia

Referémin mepa du'it. Pradus his S50

Dekretu Lei No. 5/2016
(Sistema Nasional Area
Protejida) espesifikamente
rekonese importansia husi
“autoridade komunidade no
kostume ezistente sira,
hanesan Lisuk, fatin lulik,
Lisan no Tara Bandu”. Area
protejida sira bele inklui sitiu
komunidade (klasifikadu)
sira, no iha provizaun ba
Akordu Jestaun Konjuntu
sira no patrulliamentu no
jestaun konjuntu.

(Ref: £.9003, Artigu | 1.2,Artigu28, no
Artigu 39.2, sub-seksaun g)

(5[4

Lei Baze Ambiental (No.26/2012) kontein provizaun sira ba
ko-jestaun ne’ebé komunidade lokal iha direitu no devér ba iha

jestaun rekursu natural.
(Artigu 6 no 7)

Kaer ikan uza tali iska iha zasi i
Atadro nian ©Elvis Guterrest
USAID's Tourism ForAll Project

W Artenezatd sira mak sai
hanesan meius subsisténsia
alternativu importante bd feto .
sira iha llla Atatiro.©Ann
Turner/USAID'’s Tourism For
All Project

-

Planu Jestaun Sustentavel

Planu ida ne’e foku ba area tolu ba futuru ida sustentavel. lha prosesu
dezenvolve planu ida ne’e, ema Atauro sira, no mos reprezentante husi
governu sira, parseiru dezenvolvimentu no partes interessadas sira,
identifika ona xave dezafiu ba sustentabilidade iha kada kategoria nia okos,
no servisu hamutuk ona atu hetan solusaun ba dezafiu sira ne’e.

TASI RAI EMA

X

aran tropiku iha llla
28 Atadro © Colin Trainor/
- Darwin Initiative

2021-2025




FEFFFER e a
- BN F

-
.'-""“'r

i -
i‘ ‘:ll-,

ﬂ#rr?,

q-fl"""""

e ka2 ey

e Y T T Y I e -

. CLE LA )

lkan Barracuda iha tasi llla
Atadro nian © Fizzy Moslim/
Compass Diving

XAVE DEZAFIU SIRA

Kail Ikan la Sustentavel

— inklui kail ikan ne’ebé liu limitasaun
no pratika estraga ikan. Peskador

sira mai husi fatin seluk hamenus
populasaun ikan nian sai menus.
Peskador lokal sira ladin hatene
kona-ba ekipamentu no pratika
sustentavel sira, no infra-estrutura
no fasilidade (n.e., refrijerador/

fatin ha-malirin ikan) sustentavel

sira ne’ebé mak presiza hodi apoiu
peskador sira optimiza sira-nia rendimentu.

Ambiente mariha hetan estragu no
lakon

— inklui lakon ahu ruin sira, ai-parapa no marina
nia espésie sira, husi kolleita, no ro soke buat
moris iha area ahu-ruin, no impaktu sira seluk.

Kuda budu-tasi
— mak redus asesu ba fatin
peska nian iha area balu.

Falta jestaun

— inklui sistema ne’ebé la klaru kona-ba oinsa
atu maneja osan turizmu nian (taxa metiulun)
no falta sistema hodi proteje tasi.

Falta aplikasaun lei
— ba espésie protejida sira no area
ne’ebé jere husi komunidade (Tara Bandu).

Poluisaun

— husi rai no tasi (inklui lixu
plastiku sira) ne’ebé mak perigozu
ba buat hotu moris iha tasi laran.

Barak husi dezafiu sira iha leten
ne’e bele rezolve liuhosi estabelese
sistema jestaun marina ne’ebé klaru.

2021-2025




SOLUSAUN
SIRA A

Estabelese Atatro hanesan Area Protejida Marifia (APM) sei rezolve
dezafiu barak. APM ida tenke iha:

P irea dezignadu (zona sira) ba atividade sira, dezigna hodi proteje
biodiversidade, optimiza kolleita peska no apoiu meius subsisténsia lokal;

P regulamentu ne’ebé klaru kona-ba saida mak bele halo, no labele halo, iha
kada zona;

P ekipa jestaun ida ne’ebé ho dedikasaun as, ho reprezentante husi
komunidade, governu lokal, ONG sira relasiona ho marina no asosiasaun
sira, no negosiu lokal sira relasiona ho marina;

P planu jestaun ida ho nia objetivu, alvu no atividade sira, no knaar no
responsabilidade sira ne’ebé klaru;

P patrulla, vijilansia, no sistema aplikasaun (implementasaun) sira ne’ebé
ativu (di’ak liu sé lidera husi komunidade sira) atu asegura ema halo tuir
regulamentu sira ne’e;

P halo monitorizasaun ho regular atu asegura APM jere ho efetivu no
rezolve duni dezafiu sira; no

P fundus sustentével ba operasaun servisu nian.

Tuir dalan legal, APM bele dezigna sai hanesan ‘Rezerva Akuatika’ husi
lei No. 6/2004 (ka lei peskas ne’ebé agora daudaun iha hela parlamentu); ho
poténsia atu liga rezerva ida ne’e ho planu uza rai (terrestre) iha Atalro atu
bele sai Parke Nasional ida (haree seksaun tuir mai).

Dezeia APM ida dezenvolve tiha ona liuhosi apoiu husi Coral Triangle Center
(One Island, One Management kd llla Ida, Jestaun Ida). Dezefa ida ne’e
inkorpora rezerva (Vila) no AJM sira hotu ne’ebé jere husi komunidade (Tara Bandu).
Ho nune’e importante tebes katak komunidade hotu no parte interesada sira iha
Atauro revee dezena ne’e no konfirma katak sira kontente ho ne’e antes planu ne’e
pasa no hetan aprovasaun husi governu lokdl no nasiondl.

|7 Sumariu Planu Jestaun Sustentavel llla Atadro




Rekomendasaun: Implementa sistema taxa ida deit ba vizitante
sira hodi troka fali ‘taxa metiulun ne’ebé no ‘kontribuisaun voluntariu husi
vizitante’. lha sistema taxa barak liu mak halo vizitante la gosta no halo ema hotu
sai konfunde. Halo sai simples. Estabelese sistema taxa ida de'it ba vizitante
sira hotu ne’ebé mak ba vizita illa ne’e, sistema ne’e bele fahe ba parte tolu:

(1) pagamentu ba kada suku hodi apoiu kondisaun moris di’ak komunidade
nian (no f6 liberdade ba suku sira atu deside oinsa sira sei uza osan ne’e);

(2) pagamentu ba ATKOMA atu apoiu Atauro nia komersializasaun
(marketing) turizmu hodi hadi’a meius subsisténsia lokal sira; no

(3) pagamentu ba APM nia Unidade Jestaun Kolaborativu, atu apoiu jestaun
APM (no ikus mai, iha poténsia atu sai jestaun Parke Nasional).

Ba APM nia zona peskas sira, presiza apoiu hodi optimiza W-EYIat][[Elsa ;140!
kolleita sustentavel sira. Ida ne’e bele inklui: no vijilansia

« instala FAD sira (buat ne’ebé ita bele tau iha tasi laran hodi BUESFARMREUIE

atrai ikan) ba peska iha tasi (FAD = fish aggregating devices); BELACLERUENLIT
komunidade sira

(ba sira-nia area

* fornese sasan peska no ekipamentu sira ne’ebé espesifiku
ba ikan sira ne’ebé peskador sira hakarak kaer no redus
posibilidade atu kaer ikan seluk (ne’ebé peskador sira . o

liuhosi treinamentu

lakohi kaer); .
) no apoiu operas-
* hadia infraestrutura hodi redus lakon ikan liuhosi estraga [EFSSFIRIIEISSN

no optimiza valor/folin hosi kolleita (refrijeradu/fatin hato’o relatériu
ha-malirin ikan, nsst.); no bi. uni-dade

* hadi’a asesu ba merkadu sira iha kadeia de abastesimentu. [SESZIVAHKH

/\

Atu apoiu servisu sira ne’e hotu mak sai nesesariu atu hasa’e
konxiénsia, treinamentu no apoiu ba komunidade sira. Tasi
saudavel ida = moris saudavel ida no oportunidade barak liu hodi hetan
rendimentu. Edukasaun kona-ba marina, envolvimentu kolaborativa no
komunikasaun entre parte interesada sira mak xave.

titular marina nian),

2021-2025 I8




Foho taka ho ai-laran sira iha
llla Atadro © Elvis Guterres/
USAID's Tourism For All Project

XAVE DEZAFIU SIRA

Menus estradas — rezulta ba ema susar
atu asesu ba edukasaun no servisu sira.

Menus ba bee-moos — kauza husi falta jestaun

ba area sira ne’ebé koleta bee, no sai at liu tan

bainhira iha esplorasaun barak liu ne’ebé halo tasi

been tama kahur malu tiha ba bee matan sira. L

Falta eletrisidade — ho asesu
ne’ebé oioin iha illa ne’e nia laran.

Konflitu baliza rai — akontese entre
komunidade sira no individual sira bainhira
populasaun iha illa ne’e kontinua aumenta,
aumenta presaun ne’ebé boot ba rai.

Tesi ai — liuhosi tesi ai ilegal sira no pratika lere
no sunu ne’ebé halakon espésie sira, aumenta rai
halai, lakon fatin sira hodi koleta bee, invazaun
duut seluk, no rai nia fertilidade sai menus.

Falta sistema jestaun lixu — ba jere
lixu (fo’er jeral no plastiku sira) no fo'er likidu
sira (inklui fo’er valeta, sentina sira nian).

Falta pratika agrikultura sustentavel
— estraga ambiente terrestre nian no
halo konflitu uza rai sai aat liu tan.

Falta jestaun hakiak animal

— lori impaktu ba ambiente, no bainhira animal
rua hosi familia ida de’it halo fali oan (in-breeding),
ne’e halo hamenus animal sira nia isin laddn forte.

Kasa animal fuik sira — hanesan
fahi, rusa no lekirauk, ne’ebé fé6 impaktu
ba biodiversidade iha illa ne’e.

Kuaze hotu hosi dezafiu sira iha leten ne’e
relasiona ho falta planu no jestaun ba uza rai.

SOLUSAUN SIRA

Dezenvolvimentu no implementasaun planu uzu-rai
ne’ebé klaru ba Illa Atadro sei esensial hodi responde ba
dezafiu sira ne’ebé identifika ne’e. Etapa nesesariu sira mak:

P partes interesadas sira kria ekipa ida hodi halo planu uzu-rai, ne’e tenke
inklui reprezentante husi: komunidade, governu lokal (Xefe Suku no
Administrador Postu), parseiru dezenvolvimentu sira asosiadu ho uzu rai
(n.e., ATKOMA, Roman Luan, Permatil, Mercy Corps, Conservation
International (Cl), EmprezaDiak, FAO, NaTerra, etc.)o, reprezentante husi
negodsiante lokal, ZEESMs no doadér potensial sira;

P halo mapa illa nian hodi identifika drea xave sira ba habitat no fatin kultura/
istoriku importante sira (harii husi servisu sira ne’ebé parseiru sira ne’e halo
tiha ona hanesan Cl, USAID nia Projetu Turizmu ba Ema Hotu, nsst.), area
ema hela (rezidensial) no agrikultura, diresaun estrada sira no liga infra-
estrutura sira ba malu (hanesan atualiza ona ba ZEESM 2015 nia planu
espasialf); no

servisu hamutuk ho komunidade sira atu halo planu uzu-rai ho zona
ne’ebé klaru no regra sira ne’ebé klaru liga ba zoneamentu
ne'ebé proteje meius subsisténsia sira no agrikultura ne'ebé eziste ona,
konserva habitat animal fuik importante sira no area sira ne'ebé kapta bee,
mak reziliente ba mudansa klimatika, no proéteze fatin sira ne'ebé iha
importansia istoriku no kultural.

Planeamentu ne’e tenke konsidera o ] .

A “Foho to’o Tasi 0 Porfdliu kompletu kona-bd parseiru
apromma.saun , i dezenvolvimentu sira disponivel iha
Okos” (Ridge to Reef), atu hatan ba Apéndise 4.
impaktu sira ba tasi husi utilizasaun rai, Zona Espesidl husi Ekonormia Merkadu
liuliu kona-ba poluisaun hosi bee lori Sosidl haiesan iha 2015 Plano de
fo’er no lixu sira husi area rezidensial sira. Ordenamento Do Territério, Da llha De Atadro.

Enerjia renovavel mak xave ba eletrisidade iha Atauro. Bainhira uza teknolojia
oioin, rekursu natural barak illa ne'e nian bele fé eletrisidade ba illa ne'e
tomak. Husi eletrisidade foto-voltaika (loro-matan), ba enerjia anin, enerjia
marina no kinétika, presiza investimentu no matenek atu halo Atadro sai hanesan
ezemplu furak ba sustentabilidade iha Timor-Leste (no mundu!), sai buat
ida tan ne’ebé atrai vizitante eko-turizmu sira, no hamenus mudansa klimatika.

Dezena no konstrusaun estrada sira ba konektividade tenke:

* optimiza ligasaun entre area sira no iha tempu hanesan tenke minimiza
perturbasaun ba ambiente no minimiza estraga no hasai/fokit habitat natural;

¢ evita fahe ka tama iha fatin ho valor konservasaun ne’ebé as; no

* halo tuir pratika ne’ebé di'ak liu ho prinsipiu sira ne'ebé konsidera rai,
rai-isin, no integridade rai hodi garante seguransa estrada no rai nia
kualidade tuir tempu.

Halo ZePUD!!.. liuhosi bandu Zero Plastiku Uza-Dala-lda, iha illa ne’e atu
asegura la uza plastiku sira ne’ebé uza ba dala ida de’it (saku plastiku, botir aqua
no seluk tan) ka pakote sira ne’ebé tama mai iha illa ne'e; vizitante sira ne’ebé lori
plastiku ba Ataudro tenke lori sai fali husi illa ne’e. Ho apoiu hosi matenek-na’in
sira atu instala fasilidade sira jestaun lixu lokal, ne’ebé dedikadu, hodi uza fali
no resiklu (recycle) lixu (balu iha Atalro, no balu ne’ebé tasi lori mai husi area
seluk),Atauro bele loke dalan ba drea sira seluk iha Timor-Leste atu halo tuir.

Hadi’a fasilidade, armajen, distribuisaun husi — no asesu ba — bee moos
ne’ebé fresku hanesan prioridade ida ba Atairo no hanesan kestaun ida
ne’ebé parseiru dezenvolvimentu sira ne’ebé iha ona matenek no esperiénsia
bele foti papél importante ida. Presiza input profisional ho urjente atu
hetan solusaun sira ne'ebé apropriadu, foti lisaun sira ne'ebé aprende ona husi

prosesu koko oioin sira ne’ebé halo ona to'o ohin loron (iha sistema kolleita
udan been no teknolojia hidrografika sira), no opsaun alternativa sira hanesan
fura bee ho kle'an, sistema kanalizasaun ne'ebé di'ak liu no dezalinizasaun tasi
been (teknolojia hodi halo tasi been ne’ebé meer sai la meer).

Hafoin kompleta no konkorda ona husi parte interesada sira
hotu, planu zoneamentu ba uzu-rai ida ne’e bele tau hamutuk ho
Area Protejida Marifia nian atu hadi’a illa Atauro hodi sai hanesan

Parke Nasional ida ne'ebé kompletu.

XAVE DEZAFIU SIRA

Falta oportunidade servisu no
treinamentu/migrasaun joven — ho
falta fasilidade eskola nian sira no oportunidade
treinamentu ne’ebé uitoan liu iha illa ne’e, joven
sira husi Atairo muda ba hela iha fatin seluk
hodi servisu, no ladin iha konxiénsia/hanoin
kona-ba tradisaun sosial no kultura sira.

Falta telekomunikasaun sira (internet) —
mak limita tiha oportunidade ba treinamentu no asesu
ba servisu, no restrita negosiu turizmu sira ba merkadu
no halo sira la bele optimiza sira-nia operasaun.

Falta fasilidade no servisu saude —
impaktu ba salide no moris di'ak ema Ataliro
nian, no halo Atauro ladan atrai turista sira.

Influensia kultura husi li’ur — mak dala ruma kauza problema balu,
bainhira vizitante sira la hatene no la respeitu ema Atauro sira-nia kultura,

liuliu kona-ba ropa no estilu moris. Ida ne'e sai at liu tan ho kofesimentu
lokal no pratika kultural indijena sira nian ne’ebé komesa menus.

Sitiu patrimoniu la protejidu — iha risku atu
hetan estragu husi vizitante sira no falta jestaun.

Istoria lokal ne’ebé la dokumenta — ho maioria ema Atadro sira-nia
istoria mak hanesan istoria oral de’it, eransa no matenek tradisional bele lakon.

Dezigualdade Jéneru — mak lori impaktu negativu ba
dezenvolvimentu; ho menus reprezentante feto sira iha pozisaun
foti desizaun, maski feto sira iha knaar ne’ebé boot iha

meius subsisténsia no moris di’ak sosial nian iha illa ne’e.

Falta envolvimentu no koordenasaun

ho komunidade — halo dezafiu sira

iha leten susar liu tan, liuliu bainhira 9
projetu dezenvolvimentu sira la envolve

komunidade ho efetivu, no/ka

reprezentante lokal sira la koordena

no kolabora iha sira-nia atividade sira.

SOLUSAUN SIRA

(I) HADIPA SAIDA MAK EZISTETIHA ONA

Meius subsisténsia sira ne’ebé eziste ona bele halo sai sustentavel liu tan
liuhosi pontu sira tuir mai:

P Hakiak animal — dedika area rai-duut sira hodi husik animal ba; hadi'a
sira kualidade animal nian, kontrola animal moras no kuidadu animal nia
saude; hadi’a asesu ba merkadu li'ur.

» Kuda ai-han — hadi’a sistema armajen nian, jestaun bee, hodi halo tuir
prinsipiu permakultura nian; hadi’a fa'an sasan lokal no asesu ba merkadu.

P Peska — harii fila fali zona sira ne'ebé mak foku bé peska (liuhosi MPA);
hadi'a ekipamentu no fasilidade ha-malirin ikan ba peskadér sira, no muda
ba iha kolleita iha tasi laran bainhira posivel; hadi’a fa'an sasan lokal no
asesu ba merkadu

» Turizmu no negésiu asosiadu sira — 6 prioridade eko-turizmu
baze komunitariu, ho fornese atu harii kapasidade hodi hadi’a oportunidade
empregu nian ne'ebé di’ak liu (hanesan, formasaun iha lian oioin, ospitali-
dade, ha-han no bebidas, dezenvolvimentu negdsiu/empreza,
dezenvolvimentu infraestrutura no manutensaun, no administrasaun); hadi’a
asesu ba kapital (modal) ba investimentu lokal no rekrutamentu ba empreza
turizmu sira ne'ebé nia alvu mak ema Atauro sira.

Foti inisiativa hodi prezerva, dokumenta
no promove kultura indijena Atatro
nian, inklui:

* buka tuir no halo dokumentasaun ba ¢ Sasik ne'e prdtika bei'ala

Atadro nia eransa husi bei’ala sira, e KD e e
atu haboot no determina

* halo dokumentasaun ba istoria fronteira rai entre
tradisional sira, no vizifiu sira.

Maski fatin ida eziste

ona iha Akroma, presiza

servisu atendimentu

ne'ebé luan liu tan.

* hamoris fila fali pratika tradisional sira
(n.e. Sasik’), arte tradisional sira no
instrumentu muzika ema Atadro nian.

(2) DEZENVOLVE SAIDA MAK SEI FALTA
Oportunidade edukasional no treinamentu bele hadi’a liu husi:

P estabelesimentu sentru komunidade ba treinamentu no negésiut ida;

P dezenvolve kurrikulu treinamentu nian hodi responde b ema Atauro nia
nesesidade sira no promove pratika sustentavel ne’ebé di'ak liu ba meius
subsisténsia hotu;

P apoiu treinamentu vokasional husi Sekretaria Estadu Formasaun Profisionél
no Empregu (SEPFOPE) relasiona ho hakiak animal, halo to’os, artezenatu,
nsst.; no

P estabelesimentu program estéjiu ba foin-sa’e.

Oportunidade sira ne’e tenke loke ba jéneru hotu no responde ba lakuna
kapasidade.

Presiza iha envolvimentu no ajuda hosi matenek
na’in sira no investimentu atu hadi’a fasilidade
no asisténsia saude sira iha Atauro,
inklui harii klinika no farmasia no nia pesoal
salde sira, vizita regular husi espesialista sira
no/ka apoiu ema Atalro sira atu mai konsulta
iha Dili bainhira sira presiza.

Presiza iha konesimentu espesifiku no investimentu ba teknolojia hodi bele lori
teknolojia informasaun no komunikasaun (TIK) ba iha Atadro. Ida
ne'e sei habelar oportunidade aprendizajen nian sira, f6 asesu ne'ebé boot
liu ba empregu sira, hamenus foin-sa'e sira sente izoladu, no halo fasil liu atu
promove Atalro nu’udar destinu turistiku (ho merkadu alvu sira ne'ebé haluan
ba parte dijital sira no ikus liu bele selu kustu boot liu ba ema ida-idak nia moris).

/\

Husi atividade dezenvolvimentu hotu-hotu, komunidade sira presiza

envolve no iha vontade atu kolabora no koordena esforsu sira.
Presiza iha balansu jéneru no reprezentasaun juventude ne’ebé
hanesan iha prosesu foti desizaun, no hasa'e kofiesimentu kona-ba

I”

dezenvolvimentu “sustentavel” nia di’ak sira ba Atauro nia futuru.

A@ﬁ ILLA ATAURO

PLANU ba

| TASI (A) ) |RAI(C) )
|RAI (A) ) | TASI (B) )
[EMA (A) D
| TASI (C) )
'EMA (B) D)
[RAI (B) D [RAI (F) D
|EMA (C) )
| TASI (D) ) | TASI (F) )
|EMA (D) D
[RAI (D) )
| TASI (G) )
| TASI (H) )
[RAI (E) )
| TASI (E) D)
|EMA (E) )
'EMA (G) D)
|EMA (F) )

2021 2022 2023 2024 2025I

Objetivu sira ne'ebé aprezenta iha ne'e mak hanesan rezumu de’it. Favér haree ba
versaun kompletu husi Planu Jestaun Sustentdvel ba detalla sira kona-bd jestaun nia
alvu, objetivu no dalan ba implementasaun sira.

Link: https://www.timorleste.tl/documents/illa-Atauro-planu-jestaun-sustentavel/



https://www.timorleste.tl/documents/illa-Ataúro-planu-jestaun-sustentavel/

SUSTENTABILIDADE

META: TASI

A. Asegura jestaun
sustentavel ba Atauro
nia area marina no
ambiente tasi ibun
nian, liuhosi harii APM
ida ne'ebé legalmente
rekofesidu, ho parte
interesada sira-nia
envolvimentu tomak
no apoiu tomak

B. Estabelese APM nia
unidade jestaun
servisu hamutuk

C. Dezenvolve Planu
Jestaun ba APM no
kria medida sira hodi
avalia no sukat efetivi-
dade no rezultadu

D. Asegura fundus ne’ebé
sustentavel ba opera-
saun servisu APM

E. Estabelese sistema
patrulliamentu, vijilan-
sia no implementasaun
(enforcement) nian ho
komunidade nia kom-
ponente sira (rangers)

F. Estabelese monitoriza-
saun rutina hodi ase-
gura katak APM atinji
duni nia meta sira

G. Esplora, identifika no
implementa apoiu ba
jestaun peskas ne’ebé
di’ak liu tan iha Ataudro

H. Fornese atividade
hodi hasa’e sensibili-
dade, edukasaun no
kapasitasaun ba kom-
unidade lokal sira kona-
ba jestaun marifa

META: RAI

. Kria ekipa muti-partes

interesadas sira ba
planeamentu uzu-rai no
dezenvolvimentu

. Dezenvolve planu ida

kona-ba zoneamentu ba
uzu-rai iha Atadro ne'ebé
apoia konservasaun, jest-
aun sustentavel, meius
subsisténsia lokal, no fat-
in sosiu-kultural no istori-
kusira ne'ebé importante

. Estabelese ligasaun

estrada/dalan sira iha illa
laran tomak tuir prinsipiu
pratika ne'ebé di‘ak ba rai,
rai-isin, foho-lolon no inte-
gridade habitat natural

. Hadi’a bee matan,

rekolla bee, konserva-
saun, distribuisaun no
sistema jestaun hodi
rezolve menus bee

. Promove no estabelese

sistema enerjia renov-
avel ba ilha ida ne’e, hodi
kombate mudansa
klimatika no sai fatin
espozisaun (ezemplu
furak) iha Timor-Leste

. Estudu kona-ba oinsa

bele tau hamutuk planu
rai no planu tasi nian no
regulamentu zonementu
asosiadu sira, hodi tau
hamutuk sai hanesan
planu boot ida hodi
hadi’a di’ak liu tan
Atauro atu hetan
estatutu Parke Nasional

A.

D.

E.

META: EMA

Apoia meius sub-
sisténsia ne’ebé la’o
daudaun iha Atadro
hodi adopta pratika
aproximasaun di’ak liu
ba hetan sustentabili-
dade no optimiza
rendimentu

. Promove oportuni-

dade ba treinamentu
no edukasaun ba ema
Atauro sira hodi atinji
dezenvolvimentu ba
meius subsisténsia
ne’ebé sustentavel

. Proteje fatin

pariméniu natural

no istoriku llla
Atauro nian

Preserva, halo dok-
umentasaun no prom-
ove kultura indijena
ema Atauro nian
Hadi’a servisu no
fasilidade saude nian
iha llla Atadro.

. Hadi’a fasilidade tek-

nolojia informsaun no
komuniksaun (TIK)
no fornesedor servisu
sira iha Ataudro

.Asegura envolvimentu

komunidade nian, ho
reprezentasaun
igualdade jéneru nian
iha atividade hotu-
hotu ne'ebé propoin
ona, atu hadi’a di’ak
liu tan sustentabili-
dade iha llla Atadro




Parte Interesada sira
ba Sustentabilidade

Implementasaun atividade sira ne’ebé rekomenda husi planu ida ne’e sei presiza
envolvimentu husi setér barak iha sosiedade laran. Grupu sira tuir mai ne’e mak
importante los, sira ida-idak iha nivel interese oi-oin kona-ba sustentabilidade no
influensia atu hetan mudansa®.

NiVEL INFLUENSIA AS + NiVEL INTERESE AS
®» importante tebe-tebes atu lidera mudansa

* Setor governu * Lider lokal sira Atatro  *Na’in Hotél Resort iha

(Peskas, Ambienta, nian Atauro

Edukasaun, Agrikultura < ATKOMA * ONG Nasional sira

ne Turizm'u) ] * Ajénsia doador sira Timor-Leste nian
) S:;G lokal sira Atadro Agrikultér budu-tasi sira * Média lokal

INFLUENSIA AS + NiVEL INTERESE MODERADU
®» envolve sira ho efetivu bele kontribui boot ba mudansa
* Igreja * Veteranu Atalro * Polisia maritima
* Uma-Lisan sira oan sira + Lider tradisional sira’
* Partidu politiku
lokal sira
INFLUENSIA MODERADU + NIVEL INTERESE AS
®» presiza sira atu fé6 apoiu hodi implementa inisiativa ne’e ho pratika

* ONG Internasional sira * Komunidade-nia * Investor nasional la’és
« Operadér homestay sira ~ voluntariu sira ema Atalro nian’
« Operadér luku * Eskola sira * Peska koletivu
« Operadér transporte  * Grupu feto nian sira * Investidér internasional

marina * Artista lokal sira * Grupu mikro-finansas

* Negosiu peskas sira * Grupu joven igreja nian
0 Identifika ona no kategoriza ona liuhosi konsulta ho parte interesada sira.

_l.

Nota mds katak setér sira ne'e halibur halo hanesan grupu artifisial (grupu ne'ebé ema mak kria, la'ds
akontese ho naturdl), tanbd nivel interese la hanesan entre lider tradisiondl sira, no entre investidér
nasiondl sira ne'ebé la'ds ema Atadro; no investidér negdsiu internasiondl sira bele iha nivel interese
ne'ebé oioin kona-bd sustentabilidade kompara ho bainhira halo negdsiu hodi buka lukru de'it.

Optimiza Forsa Sira,
Minimiza Frakeza Sira

Atu implementa planu ida ne’e, parte interesada sira iha illa Atadro nian sei
presiza atu optimiza sira-nia forsa sira, no minimiza ka hamenus sira-nia
frakeza sira. Forsa no frakeza sira ne’ebé ema Atauro sira identifika ona mak
hanesan tuir mai ne'e:

FORSA SIRA P FRAKEZA SIRA

N,
U
o O .““ ’
A llla ne’e iha nia identi- ALY V¥V Komunikasaun,
) 1z 30 I8S
dade ne’ebé forte; “.‘55 koordenasaun no

e \ e @ transparénsia entre partes
interesadas sira;

A Atalro nia ema sira
iha governu hetan fiar

husi komunidade sira; V¥V Rekursu umanu no finansas;

A Lider prinsipal sira apoiu esforsu V¥ Kofesimentu no edukasaun
ba sustentabilidade no proativu
no apoiu esforsu ba

sustentabilidade;

kona-ba sustentabilidade;

V¥ lha mentalidade ne’ebé
hanoin ba tempu badak;

A lha ne’eba iha ezemplu di'ak
kona-ba sustentabilidade Atauro
nian ne’ebé mak bele replika iha
fatin seluk;

V¥ Laran-moras/cemburu sosial
iha no entre komunidade
sira;

V Parseiru sira ne’ebé apoiu
komunidade sira dala ruma
hare sira hanesan “objetu”
(pasivu, tenke simu de’it)

A |ha regulamentu sira ne’ebé
komunidade sira estabelese ona
no la’o ho di'ak;

A |ha ne’eba iha planu sira ne’ebé duke “sujeitu” (ativu,
eziste ona kona-ba Area merese hola parte planu no
Protejida Marina; dezenvolvimentu hotu);

A Ema Atalro sira reziste ona V Lian-anin bele sai boot no
parseiru dezenvolvimentu sira halo problema iha Atalro; no

ho eskala ne’ebé boot; no V¥ Papél jéneru ne’ebé define

A Ema Atalro sira ne’e reziliente, ona limita tiha feto-nia
iha matenek lokal, no bele asesibilidade atu hola parte
hatudu lideransa ne’ebé forte. iha solusaun sira.

Dalan ba llla Atauro
Hodi Hakat ba oin

llla Atauro, oras ne’e iha hela kruzamentu ida
ba dezenvolvimentu.

Ilha diresaun ida, illa ne’e iha risku ba kresimentu
turizmu ida ne'ebé sai la kontroladu, lakon
patriméniu kultural no natural, menus rekursu
natural sira, no aumenta susar hodi asesu ba
meius subsisténsia sira.

lha diresaun seluk, illa ne’e bele sai hanesan
ahi-oan nabilan ida ba dezenvolvimentu
sustentavel. Garantia ema-nia meius subsisténsia
sira, ema respeitu patrimoéniu sira, hetan apoiu
hodi harii kapasidade, harii infraestrutura sira
ne'ebé sustentavel no loke tan oportunidade
negdsiu nian sira; ho povu Atairo moris
hamutuk iha armonia ho ambiente natural,
ai-horis no animal sira ne'ebé sai hanesan ‘apoiu
ba moris llla ne'e nian’.

Desizaun atu hili diresaun ida ne’ebé ba

dezenvolvimentu iha ema Atadro nia liman.

Dalan ba sustentabilidade ne'e sei ezije:

komunidade sira atu halo kompromisu ba futuru

ida ne'ebé sustentavel, governu atu f6 apoiu

ne'ebé presiza, no parseiru dezenvolvimentu sira

atu servisu hamutuk, ho transparénsia no

hamutuk metin, hodi hadi’a di’ak liu tan Atauro Livrifiu ne'e fo rezumu

no nia ema sira-nia moris. badak ida husi versaun
kompletu Planu Jestaun
Sustentavel llla Atatro nian,
ne'ebé disponivel iha link
tuir mai: https://www.

timorleste.tl/documents/

illa-Atauro-planu-jestaun-

sustentavel/

lkan Clownfish iha ai-funan
(anemone) ne'ebé. kapds, loos
hamutuk ho luku-ng'in.

©Louisa Butler/National
Directorate of loutism

APENDISE SIRA

I. Ajénsia Xave sira husi Governu Sentral no sira-nia reprezent-
ante iha llla Atadro

Agrikultura no Peskas
Polisia Maritima

Servisu Imigrasaun

FALINTIL- Forga Defesa
de Timor-Leste (F-FDTL)

Servisu Publiku
Eletrisidade

Bee no Saneamentu
Saude

Edukasaun

2A.Planu dezenvolvimentu ba llla Atairo ne’ebé eziste antes ona

Planu Perfil 2014 —foku
turizmu, infraestrutura,
bee no saneamentu,
eletrisidade, edukasaun,
saude, agrikultura,
peskas, no telekomunika-
saun nian.

Planu espasial ba
Ekonomia Sosial de
Merkadu ——koloka
estratéjia ida ba dezen-
volvimentu sustentavel
ekonomia no sosial, no
konservasaun no hametin
patriméniu kultural,
natural no ekoldjiku.
(ZEESM).

Estratéjia Turizmu
Sustentavel — hatudu
xave sira kona-ba dezafiu,
oportunidade, objetivu
no alvu ba turizmu
sustentavel.

2B.Planu sira seluk ne'ebé orienta dezenvolvimentu sustentavel

nasionalmente

Planu Dezenvolvimentu
Estratéjiku (PDE) ba
Timor-Leste (201 |-
2030) — alina ho
Objetivu Dezenvolvimentu
Millenniu (ODM) no est-
abelese meta 149 ne'ebé
relasiona ho kapital sosial,
dezenvolvimentu infra-
estrutura no dezenvolvi-
mentu ekonomiku.

Esbosu Lei Biodiversi-
dade — rekonese
biodiversidade nia valor
fundamental sira no papél
iha governu no komuni-
dade ba jestaun
sustentavel.

Politika Turizmu
Nasional — iha kompro-
misu atu dezenvolve setér
turizmu ida unifikadu no
holistiku ho énfaze ba sust-
entabilidade, komunidade,
kualidade no kompetitivi-
dade emprezarial.

Rezolusaun Governu No.
34/2015 (rat. 19/2015

— ne'ebé deskreve
mekanizmu sira ba Timor-
Leste nia sistema
planeamentu no orsamentu
hodi alina ho Nasoins
Unidas nia Objetivu
Dezenvolvimentu Sus-
tentavel sira (ODS).

Estratéjia Biodiversidade
Nasional no Planu Asaun
Timor-Leste nian
(EBNPATL) (atualiza iha
tinan 2015) — ne'ebé
trasa estratéjia prioritariu
sira ba: integra biodiversi-
dade iha planu nasional
sira, promove uzu sus-
tentavel, hamenus ameasa
ambiental no harii ekosis-
tema sira ne'ebé
sustentavel liuhosi area
protejida sira, hasa'e
funsaun ekosistema sira, no
envolve ema sira iha asaun
ba ambiente.



3. Enkuadramentu legal no Regulamentu prinsipal sira ne’ebé
influensia dezenvolvimentu sustentavel iha Timor-Leste

* Konstituisaun RDTL,
Artigu 6, 61 no 139

* Decreto-Lei No.
5/2016 Sistema
Nacional De Areas
Protegidas /Dekretu
Lei No. 5/2016 hodi
estabelese Sistema
Nasional Areas
Protejidas

* Dekretu Lei No.
21/2008 kona-ba
Sistema Satélite hodi
Monitoriza R6 Peska
sira

¢ Dekretu Lei No.
26/2012 kona-ba Lei
Baze Ambiental

* Dekretu Lei No.
3/2003 kona-ba
Estabelesimentu
Autoridade Portu nian

* Dekretu Lei No.
5/2004 Regulamentu
Peskas Jeral

Dekretu Lei No.
6/2004 Baze Jeral sira
Rejime Legal nian ba
Jestaun no
Regulamentu Peskas
no Akikultura nian

Dekretu Lei No.
7/2002 kona-ba
Fronteira Maritima
Teritoriu RDTL

Decreto-Lei 2017
Regime juridico da
protegao e
conservagao da
biodiversidade/
Dekretu Lei 2017
Rejime juridiku
kona-ba Protesaun no
Konservasaun
Biodiversidade

Dekretu Lei No.
33/2017
Enkuadramentu Legal
ba Patrimoéniu Kultural

Dekretu Lei kona-ba
Kontrolu Poluisaun no
Fo’er Perigozu

Dekretu No. 14/2017
hodi estabelese
Prosedimentu ba
Submete Proposta ida
ba Klasifikasaun Area
Protejida ida

Dekretu Lei No. 5
/2011 kona-ba
Lisensiamentu
Ambiental

Diploma Ministerial
Konjuntu No. 11/2015
kona-ba medida no
todan Minimu ba
Peska

Diploma Ministerial
Conjunto No. 18/
MAP/MCIA/II2017
Lista Das Espécies
Aquaticas Protegidas/
Diploma Ministerial
Konjunta No. 18/
MAP/MCIA/II2017
Lista Espésie Akuatika
Protejida sira

Lei hatudu rejime legal
ba Jestaun no
Regulamtentu Peskas
nian




4. Parseiru Dezenvolvimentu sira ne’ebé ativa iha Atadaro

Ativa iha
Organizasaun = Atalro Objetivu
desde
Atkoma 2016 Promove turizmu atu hasa’e ekonomia lokal Atauro nian liuhosi

Blue Ventures

Cl
(Conservational
International)
CTC

(Coral Triangle
Center)

Empreza Di'ak

Jica

Koica
Mercy Corps

MTA
(Assosiasaun
Turizmu Maritima
Iha Timor-Leste)
NaTerra

Pemsea

Permatil

Roman Luan

WorldFish

2016

2012

2014

2012

2019

2019

2017

2019

2015

2014

2016

2000

2013

orientasaun sira ne’ebé forte hodi defende prinsipiu sira kona-ba
étiku turizmu nian, hametin solidariedade no unidade entre membru
sira, no hasa’e kualidade produtu lokal.

Haforsa komunidade kosteira (ne’ebé hela besik tasi ibun) hodi jere
sira-nia ekosistema kosteira lokal ho maneira ida ne’ebé hariku meius
subsisténsia (bukae moris) no sustenta ambienta marifa ne’ebé
saudavel ba jerasaun tuirmai.

Apoiu komunidade iha Illa Atatro atu maneja sira-nia rekursu naturais
rasik liuhosi planeamentu ba uzu sustentavel ba tempu naruk, no
bazeia ba siénsia hodi garante seguransa ai-han, dezenvolvimentu ba
meius subsisténsia (bukae moris) no protesaun ba biodiversidade.

llla Ida, Jestaun Ida:Apoiu estabelesimentu ba Area Protejida Marifia
ida ne’ebé efetivamente ko-jerensiadu (jere hamutuk) iha llla Atadro,
nu’udar ezemplu ida ba dezenvolvimentu APM nian ba futuru iha
rai-laran, no mos atu sai hanesan Fatin Aprendizajen ida ba pratikante
rejional APM nian iha Coral Triangle tomak.

Ajuda transforma tradisaun sira sai nu’'udar meius subsisténsia (bukae
moris) hakbf’it feto sira, no harii oportunidade hodi promove
auto-sufisiénsia (sustenta an rasik) iha Atadro.

Kontribui ba dezenvolvimentu sosoi-ekonomiku iha Atatro, hametin
amizade, komprensaun ba malu no troka esperiénsia entre Timor-
Leste no Japaun.

Apoiu treinamentu kona-ba Informasaun, Komunikasaun no Teknolojia,
no aprendizajen entre kultura liuhosi lingua.

Promove resilénsia komunidade nian hasoru vulnerabilidade klimatika
no dezastre naturais.

Nu’udar entidade ida ne’ebé foin mak estabelese ba sektér turizmu
marifa nian iha Timor-Leste, MTA iha kompromisu atu fasilita/apoiu
no promove dezenvolvimentu turizmu marifa sustentavel no
konservasaun ba Timor-Leste nia eko-sistema marifia ne’ebé
importante ba mundu tomak.

Hakbi'it no hasa’e kapasidade komunidade lokal iha Atadro atu sai
sosiedade ne’ebé auto-sustentavel, saudavel no moris iha harmonia
ho natureza.

Dezenvolve no implementa Jestaun Kosteira Integrada (JKI) no
Distritu Dili atu hatudu oinsa mak bele hadi’ak efetividade husi
jestaun APM nian liuhosi JKI.

Apoiu povu Atalro hodi moris ho di’ak, no hametin sira-nia moris
ekonomika, sosial, ekolodjika no kultural liuhosi utilizasaun sustentavel
ba rekursu naturais ba ekuidade interjerasional (jerasaun ba jerasaun).
Apoia komunidade Atauro atu sai sustentavel, saudavel, no edukadu
hodi hametin valér sira hosu ami-nia kultura lokal nian no partisipa
ativamente atu konserva ita-nia meiu ambiente, rekursu naturais no
umanu ba moris di’ak:illa nian no més Timor-Leste hotu nian.

Apoia dezenvolvimentu sustentavel ba peskas eskala ki'ik no promove
seguransa ai-han ba komunidade sira ne’ebé dependente ba rekursu
marina no kosteira iha Atadro.

Agradese ba parte sira tuir mai ne’e ba
sira-nia input ba iha planu
dezenvolvimentu ida ne’e.

Ministériu Administrasaun Estatal; Postu
Administativu Atauro; Ministériu Agrikultura no
Peskas; Ministériu Turizmu, Komérsiu no
Industria; Ministériu Obras Pablika; Ministériu
Transporte no Telekomunikasaun; Sekretariu
Estadu Ambiente; Sekretariu Estadu Meiu Artes
no Kultura; Sekretariu Estadu Terras e
Propriedades no eskritoriu Rejiaun Administrativa
Espesial Oe-Cusse Ambeno Zona Espesial de
Ekonoémia Sosial de Merkadu (ZEESM) nian.

Reprezentante husi suku no aldeia husi: Suku
Biqueli (llicnamu, llidua, Pala no Uaro-Ana); Suku
Maquili (Fatulela, Macelihu, Maulaca no Maumeta);
Suku Macadade (Anartuto, Berao no Bite); Suku
Beloi (Adara, Arlo, Maquer no Usu-Bemasu).

Asosiasaun Turizmu Koleku Mahanak Atauro/
ATKOMA; Atauro Dive Resort; Barry’s Place
guesthouse; Blue Ventures; Charles Darwin
University; Conservation International; Coral
Triangle Center; Empreza Diak; European Union;
Marine Tourism Association; Mercy Corps;
Presidente an NaTerra; Peace Corps; Permatil;
Partnerships in Environmental Management for
the Seas of East Asia/PEMSEA; Roman Luan;
Solimar; Solusaun Sustentavel Timor-Leste;
United Nations Food and Agricultural
Organization/FAO; United States Agency for
International Development/USAID; Wildlife
Fishery; no WorldFish.

Planu ne’e dezenvolve liuhosi
USAID’s Tourism For All Project
ho apoiu husi

Sustainable Solutions International Consulting.

